
Ijodkorlik faoliyat mobaynida rivojlanadi, ko‘plab tadqiqotchilar ijodiy bo‘lmagan tafakkur 

uslubining shakllanishining sababini o‘quv jarayonida bolalar doimiy ravishda “yopiq turdagi” 

vazifalar bilan, ya’ni berilgan elementlar to‘plamiga va yagona to‘g‘ri yechimga ega bo‘lgan 

vazifalarda deb ta’kidlashadi. Bolalarda mashg‘ulotlar natijasida ilgari shakllangan bilim va 

faoliyatga asoslangan fikrlash turi shakllanadi. Ijodiy qobiliyatlar, agar bola “Ochiq turdagi” 

vazifalar bilan ishlash imkoniyatiga ega bo‘lsa, shakllanishi mumkin. Ushbu vazifalar yechim 

usulini tanlashda to‘liq mustaqillikni anglatadi va muammolarga har qanday yechimni taklif 

qilishda bolaga ijodiy yondashish imkoniyatini beradi. 

Xulosa qilib shuni aytish mumkinki, boshlang‘ich ta’lim jarayonida o‘quvchilarning ijodiy 

faoliyatini rivojlantirish uchun turli shart-sharoitlarlarni yaratish muhim ahamiyat kasb etadi. 

Buning uchun ta’lim talablarini aniqlash va shu talablar asosida uning ustuvor yo‘nalishlarini 

izlanuvchi ta’lim, muammoli vaziyatlar yaratish va ta’limga texnologik yondashuv asosida tashkil 

etilishi o‘quvchilar ijodiy faoliyatini rivojlantirishning samaradorligiga zamin tayyorlaydi. 

Boshlang‘ich ta’lim o‘quvchilar bilim olishining poydevori hisoblanar ekan, mazkur sinfdan 

boshlab, o‘quvchilarda ijodiy faoliyatni rivojlantirishni taqozo etadi. Shunday ekan o‘quvchilarda 

ijodkorlik, ijodiy faoliyatni rivojlantirish lozimligi kun tartibidagi muammo bo‘lib qoldi. Zero, 

o‘quvchilarda ijodiy faoliyatni rivojlantirishda o‘quvchilarning yosh xususiyatlarini e’tiborga 

olish, ta’limni samarali tashkil etishda darslarni noan’anaviy tarzda o‘tkazish, darslarda 

innovatsion metodlardan foydalanish muhim ahamiyat kasb etadi. O‘quvchilarida ijodiy faoliyatni 

rivojlantirish ularni har tomonlama yetuk bo‘lishiga xizmat qiladi. 

O‘quvchilarning ijodiy qobiliyatlarini rivojlantirish- pedagogik muammo sifatida ekanligini 

tahlil qilar ekanmiz, O‘zbekiston Respublikasida ta’lim tizimini isloh qilishning ustuvor 

yo‘nalishlarini belgilash, zamonaviy bilim va yuksak ma’naviy- axloqiy fazilatlarga ega, mustaqil 

fikrlovchi, yuksak malaka tajribasiga ega kadrlarni tayyorlash jarayonini sifat jihatidan yangi 

bosqichga ko‘tarish maqsadida O‘zbekiston Respublikasi Prezidentining 2022- yil 28- yanvardagi 

PF-60-son Farmoni asosida “2022- 2030- yillarga mo‘ljallangan taraqqiyot strategiyasi 

to‘g‘risida”gi Farmoni qabul qilinganligi ayni mazkur muammolarni bartaraf etishga 

qaratilganligini e’tirof etish mumkin. 

Annotatsiya. Har bir millatning xalq bo‘lib shakllanishida adabiyotning o‘rni beqiyosdir. 

Adabiyot millat tilining imkoniyati, boyligi, nafosatini namoyish etadigan san’atdir. Har bir millat 

uchun o‘z ona tili aziz, mo‘tabar va go‘zal. Til va adabiyot bir tan, bir jonki, ularni alohida 

tasavvur etish mumkin emas. Milliy til va adabiyotning rivoji millatning madaniy ravnaqiga 

xizmat qiladi. 

Kalit so‘z: adabiyot, til, millat, so‘z, xalq, ijod, she’riyat. 

Annotatsion. The role of literature in the formation of each nation as a nation is 

incomparable. Literature is an art that shows the potential, wealth, sophistication of the national 

language. For every nation, its mother tongue is dear, dignified and beautiful. Language and 

literature are one body, one soul, it is impossible to imagine them separately. The development of 

the national language and literature serves the cultural development of the nation. 

Keywords: literature, language, nation, word, people, creativity, poetry. 

 

Til va adabiyot millatni dunyoga tanitadi. Adabiyot millat qalbining ko‘zgusi, ezgu niyatlari, 

orzu-armonlarini aks ettiruvchi san'at. Boshqacha aytganda, millatlarni bir-biri bilan 

tanishtiradigan, ularni yaqinlashtiradigan qudratli kuchdir. Bugun tez o‘zgarayotgan dunyoda, 

globallashuv jarayonlari chuqurlashib borayotgan, turli buzg‘unchi g‘oyalar milliy 

qadriyatlarimizga, ma'naviyatimizga tahdid solayotgan bir sharoitda ona tilimiz va adabiyotimizni 

yanada rivojlantirish, unga yoshlarning mehrini oshirish juda muhim ahamiyatga ega vazifadir. 

Qadimda ham bizning zaminimizda turli millat vakillari bahamjihat yashab, bir-birlarining 

tillarini yaxshi bilgan, hurmat qilgan. Ota-bobolarimiz bir necha tilda so‘zlashgan va ijod qilgan. 

Mamlakatimizda o‘zbek tili bilan bir qatorda boshqa millatlar tiliga berilayotgan e'tibor 

millatlararo ahillik va hamjihatlikni mustahkamlashda muhim omil bo‘lmoqda. 

Yangilanayotgan adabiyot, o‘z navbatida demokratik jamiyatning mustahkamlanishida 

qudratli qurol vazifasini o‘taydi. Shuning uchun ham mamlakatimizning birinchi Prezidenti 

I.A.Karimov o‘zining qimmatli «Yuksak ma’naviyat – yengilmas kuch» deb nomlangan asarida: 

«Shu maqsadda mustaqillikning dastlabki kunlaridan boshlab yurtimizda amalga oshirilayotgan 

keng ko‘lamli ishlarning amaliy natijasi o‘laroq, adabiyot va san’at, madaniyat, matbuot sohasi 

mafkuraviy tazyiqdan butunlay xalos bo‘lganini qayd etish joiz. Har qanday ijod namunasi, badiiy 

asar sinfiy bo‘lishi va qandaydir g‘oyaga, kommunistik mafkura manfaatlariga xizmat qilishi 

kerak, degan qarashlar bugun o‘tmishga aylandi. Erkin ijod uchun, milliy qadriyatlarimiz va boy 

ma’naviyatimizni, xalqimiz tarixini, uning bugungi sermazmun hayotini to‘laqonli va haqqoniy 

aks ettirish uchun zarur sharoitlar yaratildi», — deb ta’kidlagan edi. 

Zamonamiz adabiyoti mavzu nuqtai nazaridan ham, badiiy tasvir tamoyillari jihatidan ham 

ilgarigi qoliplarga sig‘maydigan, tabiiy ravishda rivojlanayotgan yangi estetik hodisadir. U 

odamlarga yo‘l ko‘rsatishni zimmasiga olmaydi, o‘quvchiga aql o‘rgatmaydi, hayotiy 

muallimlikni da’vo qilmaydi, balki badiiy tasvirning nozikligi, ifodalarning favquloddaligi, 

obrazlarning kutilmaganligi bilan o‘quvchida axloqiy adab, ma’naviy poklanish munosabatlarini 

uyg‘otadi. Bu adabiyotning jozibasi zohir (tashqi, oshkor)da emas, botin (ichkari, yashirin, sirli)da 

bo‘lib, badiiy matn zamiriga joylangan bo‘ladi. 

Ta’kidlash joizki, o‘zbek milliy adabiyoti chinakamiga rang-barangdir. Uning bag‘rida turli-

tuman ijodiy tajribalar kechadi, ijodiy yo‘nalish va oqimlar kesishadi va shu orqali cheksiz olam 

bag‘rida kechayotgan insonning murakkab dunyosi kashf etiladi. Adabiyot inson istiqboli, ruhan 

poklanishida ijobiy ta’sir etishiga 1-Prezident Islom Karimovning: «Hech shubhasiz, ziyolilarning 

ilg‘or qismi bo‘lmish badiiy adabiyot vakillarining xalqimiz qalbini, uning oliy maqsadlari, 

bugungi hayoti, taqdiri va kelajagini yaqindan biladigan insonlar sifatida jamiyatimizdagi o‘rni va 

ta’siri beqiyosdir» - deganlar. Shuning uchun ham har bir huquqni muhofaza qiluvchi organlar 

xodimi badiiy adabiyotni ko‘plab mutolaa qilishlari, ularda yuksak ma’naviy kamolot tamoyillari 

shakllanishi ayni muddaodir, deb o‘ylaymiz. Chunki, kitobxonlik qalb-shuurini, ayniqsa adabiyot 

orqali nafaqat badiiy, balki ilm-fan adabiyotlari, sohalar bo‘yicha esa yuridik adabiyotlar orqali 

kasb mahoratni egallashda ehtiyoj va tushunchalarimizni kengaytiradi, kitob odamga o‘zining 

“meni” hududidan tashqariga chiqishga nihoyatda katta yordam beradi. 

Adabiyot milliydir, u har bir xalq madaniyatining tarkibiy qismi hisoblanadi. Xalqning 

tarixiy hayoti hamda ruhiyatidagi xususiyatlar adabiyotning milliyligi mazmunini tashkil etadi va 

o‘ziga xos milliy shaklni yuzaga keltiradi. Milliy shaklning yuzaga kelishida adabiyot tomonidan 

uzoq davr mobaynida yig‘ilgan tajriba va an’analarning ham ahamiyati katta bo‘ladi. 

Adabiyotning yuksak ma’naviy boyligini shoirlar sultoni Alisher Navoiy ijodisiz tasavvur 

qilib bo‘lmaydi. Ya’ni turkiy o‘zbek tilidagi benazir nazmiy misralari bilan inson va 

insonparvarlikni ulug‘lashga, uning ruhiy olamini yuksaltirishga xizmat qilganligini ko‘ramiz. 

Alisher Navoiy ma’naviy merosi, qalb-shuuriga aylangan ijodi huquq-targ‘ibot xodimlarini 

rostgo‘y, adolatli, sabr-toqatli, xalqning tashvishi va dardiga darmon bo‘lishga chaqiradi. Bunday 

fazilatlarga ega bo‘lgan Vatanimiz himoyachilari xalqning ishonchiga kiradi, insonparvarlik 

g‘oyalarini puxta egallaydi. 

Annotatsiya: Mazkur maqola boshlang‘ich sinflarda darsni tashkil etish jarayonlarini 

samarali rejalashtirish va amalga oshirish usullariga bagʻishlangan. Unda dars jarayonida 

oʻquvchilarning yosh xususiyatlarinihisobga olgan holda turli metod va usullarni qoʻllash zarurligi 

koʻrsatilgan. Shuningdek, oʻqituvchilar uchun dars jarayonida bolalarning qiziqishlarini orttirish, 

ularni faol ishtirok etishiga jalb etish va ularning bilimini oshirish yoʻllari aytib oʻtilgan. Ushbu 

maqola pedagoglar va boshlangich sinflar oʻqituvchilari uchun dars jarayonini samarali tashkil 

etishda amaliy yordam berishi mumkin. 

Kalit so‘zlar: Boshlang‘ich talim, darsni tashkil etish, pedagogik metod, oʻquv jarayoni, 

faol oʻqitish usullari, ta'lim samaradorligi, oʻquvchilarning yoshxususiyatlari, darsni rejalashtirish, 

oʻquvchilarning qiziqishinioshirish, pedagogik faoliyat. 

Abstract: this article is devoted to the methods of effective planning and implementation of 

the processes of organizing the lesson in primary classes. It indicates the need to apply various 

methods and techniques taking into account the age characteristics of students in the course of the 

lesson. Also, for teachers, ways are mentioned in the course of the lesson to gain children's 

interests, attract them to their active participation and increase their knowledge. This article can 

provide practical assistance in the effective organization of the course Process for educators and 

teachers of beginner classes. 

Keywords: beginner training, lesson organization, pedagogical method, educational process, 

methods of active teaching, educational efficiency, age characteristics of students, lesson planning, 

increasing the interest of students, pedagogical activity. 

Maʼlumki, boshlangʻich sinflarda ta’lim jarayonini toʻgʻri tashkil etishoʻquvchilarning bilim 

va koʻnikmalarini shakllantirishda asosiy masala hisoblandi. Bolalar maktabga ilk qadam 

qoʻyganda, ularning bilim olishga boʻlgan qiziqishlari, dunyoqarashi,bilim olishga boʻlgan ijobiy 

qarashlari asosiy ahamiyatga egadir. Bolalar maktabga kelgandan boshlab ular yangi hayotga 

qadam qoʻyadi. Oʻqituvchi bolalarning yangi qadam qoʻyishida asosiy tayanch hisoblanadi. 

Shuning uchun, boshlang‘ich sinflarda oʻqituvchi darsni toʻgʻri tashkil qilishi kerak. 

Oʻqituvchi birinchi navbatda oldiga maqsad qoʻyishi lozim. Shundagina darsni samarali 

tashkil qila oladi. Bu maqsad shundan ibortki: bunda bolalarning dunyo qarashini kengaytirish, ilk 

qadam qoʻyishida toʻgʻri yoʻl koʻrsatish, bolalarning mavzularni oʻzlashtirishiga asos yaratish, 

kelajakda oʻquv faoliyati uchun zarur bolgan koʻnikmalarni shakillantirish, odob va tarbiyani 

oʻrgatib oʻtish kabi maqsadlarni qoʻyishi lozim. Darsni tashkil etishi uchun avvalambor 

oʻquvchilarga qulay va samimiy muhit yaratish talimning samaradorligini oshiradi. Boshlangʻich 


